Starfsár Fagdeildar félagsráðgjafa um áfengis- og vímuefnamál 2009-2010
Fagdeild félagsráðgjafa um áfengis- og vímuefnamál var stofnuð 14. janúar 2009. Stofnfélagar voru ellefu og síðan þá hafa nokkrir félagsráðgjafar bæst í hópinn. Í stjórn fagdeildarinnar voru eftirfarandi aðilar valdir:

Jóna Margrét Ólafsdóttir formaður  

Herdís Hjörleifsdóttir stjórnarmaður til tveggja ára.

Gunnlaug Thorlacius stjórnarmaður til tveggja ára. 

Hanna Björg Héðinsdóttir stjórnarmaður til eins árs. 

Þórarinn Þórsson stjórnarmaður til eins árs.
Stjórnin fundaði sex sinnum á starfsárinu og lagði drög að fjölbreyttri dagskrá fyrir félagsráðgjafa.

Starfsemi og markmið deildarinnar hefur verið miðuð að því að efla þekkingu félagsráðgjafa á vímuefnamálum með ýmsu móti. Á vormánuðum voru opnir fundir þar sem Rafn Jónsson kom frá Lýðheilsustöð og kynnti stefnu þeirra og vinnu að forvarnarmálum og Gunnlaug Thorlacius og Hanna Björg Héðinsdóttir kynntu starfsemi vímuefnadeildar LSH. 
Auglýstir voru opnir fundir fagdeildarinnar fyrir félagsráðgjafa sem starfa sérstaklega með áfengis- og vímuefnamál. Markmið með þeim fundum var að félagsráðgjafar gætu komið saman og rætt málaflokkinn og deilt reynslu og þekkingu. Þessir fundir voru því miður ekki vel sóttir.

Í desember var staðið fyrir opnum fræðslufundi í samstarfi við Lifandi Ráðgjöf ehf . sem bar yfirskriftina „Eiga allir gleðileg jól?“ Sá fundur var vel sóttur og honum fylgt eftir með útvarpsviðtölum varðandi efnið sem snertir aðstandendur alkóhólista.
Á haustmánuðum var ákveðið að vera með morgunverðarmálþing þann 4. mars sl. þar sem umfjöllunarefni málþingsins var „Sjúkdómshugtakið alkóhólismi frá ýmsum sjónarhornum“. Fyrirlesarar voru Andrés Magnússon, geðlæknir LSH, Hjalti Björnsson, dagskrárstjóri SÁÁ, dr. Helga Sif, hjúkrunarfræðingur LSH og Þórarinn Þórsson, félagsráðgjafi Vesturgarði. Málþingið var mjög vel sótt og var þátttaka framar vonum, ákveðið var að halda samskonar málþing að ári og fjalla þá um fjölskyldur alkóhólista frá ýmsum sjónarhornum.

Aðalfundur fagdeildarinnar hefur verið ákveðin og auglýstur 29. mars nk. tveir stjórnarmenn munu fara úr stjórn og aðrir kosnir í staðin. Í framhaldi  af því þegar ný stjórn hefur verið kosin og haldið sinn fyrsta fund, verður lögð fram dagskrá starfsársins 2010-2011. Sem mun hafa það að markmiði að vera með enn frekari  fræðslu um áfengis- og vímuefnamál  fyrir félagsráðgjafa.
Jóna Margrét Ólafsdóttir, félagsráðgjafi MA                                                                                       Formaður fagdeildar félagsráðgjafa um áfengis- og vímuefnamál.
